
REGOLAMENT DELEGAT TAL-KUMMISSJONI (UE) 2025/ 1951
tad-29 ta’ Settembru 2025

li jemenda I-Annessi II, IV u VII tar-Regolament (UE) Nru 978/2012 tal-Parlament Ewropew u tal-
Kunsill

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) Nru 978/2012 tal-Parlament Ewropew u tal-Kunsill tal-25 ta’ Ottubru 2012 li
japplika skema ta’ preferenzi tariffarji generalizzati u li jhassar ir-Regolament tal-Kunsill (KE) Nru 732/2008 ('), u b'mod
partikolari I-Artikoli 5(3), 9(2) u 17(2) tieghu,

Billi:

(1)  L-Artikolu 4 tar-Regolament (UE) Nru 978/2012 jistabbilixxi l-kriterji ghall-ghoti tal-preferenzi tariffarji skont
l-arrangament generali tal-Iskema Generalizzata ta’ Preferenzi (‘SGP”).

(2)  I-punt (a) tal-Artikolu 4(1) tar-Regolament (UE) Nru 978/2012 jipprevedi li pajjiz li jkun gie kklassifikat mill-Bank
Dinji bhala pajjiz b'introjtu gholi jew medju superjuri ghal 3 snin konsekuttivi jenhtieg li ma jibbenefikax mis-SGP.

(3) Illista tal-pajjizi benefi¢jarji taht is-SGP hija stabbilita fl-Anness II tar-Regolament (UE) Nru 978/2012. Skont dak
ir-Regolament, il-Kummissjoni ghandha tirriezamina l-Anness I sal-1 ta’ Jannar ta’ kull sena sabiex temenda l-istatus
tal-pajjizi elenkati fkonformita mal-kriterji stabbiliti fl-Artikolu 4 ta’ dak ir-Regolament.

(4)  Skont l-Artikolu 5(2) tar-Regolament (UE) Nru 978/2012, pajjiz benefi¢jarju tas-SGP u l-operaturi ekonomici
ghandhom jinghataw bizzejjed zmien ghal adattament xieraq ghar-revizjoni tal-istatus tas-SGP tal-pajjiz. Ghalhekk,
id-decizjoni li pajjiz benefi¢jarju jitnehha mil-lista tal-pajjizi beneficjarji tas-SGP abbazi tal-Artikolu 4(1)(a), ghandha
tapplika minn sena wara d-data tad-dhul fis-sehh ta’ dik id-decizjoni.

(5) L-Indonezja giet ikklassifikata mill-Bank Dinji bhala pajjiz b'introjtu medju superjuri {1-2023, f1-2024 u {1-2025.
Ghaldagstant, l-Indonezja ma ghadhiex tikkwalifika ghal status ta’ pajjiz benefi¢jarju tas-SGP fkonformitd mal-
Artikolu 4(1)(a) tar-Regolament (UE) Nru 978/2012 u jenhtieg li titnehha mil-lista tal-pajjizi benefi¢jarji tas-SGP
fl-Anness II ta’ dak ir-Regolament, b’applikazzjoni mill-1 ta’ Jannar 2027.

(6)  Skont l-Artikolu 17(1) tar-Regolament (UE) Nru 978/2012, pajjiz li jkun identifikat min-Nazzjonijiet Uniti (‘NU”)
bhala pajjiz l-anqas zviluppat jenhtieg li jibbenefika mill-preferenzi tariffarji previsti skont l-arrangament spegjali ta’
Kollox Minbarra Armi (‘KMA”) ghall-pajjizi l-anqas zviluppati. Il-lista tal-pajjizi benefi¢jarji tal-lKMA hija stabbilita
fl-Anness IV tar-Regolament (UE) Nru 978/2012.

(7)  In-NU ggradwat lil Sdo Tomé u Principe mill-kategorija ta’ pajjiz l-anqas zviluppat fit-13 ta’ Dicembru 2024.
Ghalhekk, Sio Tomé u Principe ma ghadhomx jikkwalifikaw ghal status ta’ benefi¢jarju tal-KMA skont
l-Artikolu 17(1) tar-Regolament (UE) Nru 978/2012 u jenhtieg li jitnehhew mill-Anness IV ta’ dak ir-Regolament.
Fkonformita mal-Artikolu 17(2) tar-Regolament (UE) Nru 978/2012, l-att delegat li jnehhi lil S0 Tomé u Principe
mil-lista tal-pajjizi beneficjarji tal-KMA jenhtieg li japplika wara perjodu tranzitorju ta’ 3 snin mid-data li fiha jidhol
fis-sehh dak l-att delegat. Sdo Tomé u Principe, ghalhekk, jenhtieg li jitnehhew mill-Anness IV, bleffett mill-
1 ta’ Jannar 2029.

(8)  Skont l-Artikolu 9(1), il-punt (a) tar-Regolament (UE) Nru 978/2012, pajjiz li jibbenefika mis-SGP jista’ jibbenefika
mill-preferenzi tariffarji moghtija skont l-arrangament specjali ta’ incentivi ghal Zvilupp sostenibbli u governanza
tajba jekk jitqies bhala vulnerabbli minhabba nuqqas ta’ diversifikazzjoni u integrazzjoni mhux suffi¢jenti fis-sistema
tal-kummer¢ internazzjonali, kif definit fl-Anness VII tar-Regolament (UE) Nru 978/2012.

() GUL 303, 31.10.2012, p. 1, ELL http://data.europa.eu/elijreg/2012/978oj.

Skont il-punt 1(b) tal-Anness VII tar-Regolament (UE) Nru 978/2012, kif emendat bir-Regolamenti Delegati tal-
Kummissjoni (UE) 2015/602 (%) u (UE) 2020/129 (), biex pajjiz jitqies vulnerabbli, l-importazzjonijiet ta’ prodotti
elenkati fl-Anness IX fl-Unjoni minn dak il-pajjiz jenhtieg li jirrapprezentaw inqas mil-limitu ta’ 7,4 % fil-valur tal-
importazzjonijiet totali mill-pajjizi benefi¢jarji tas-SGP fl-Unjoni, bhala medja matul l-ahhar 3 snin konsekuttivi.

(10) Fkonformitd mal-Artikolu 9(2) tar-Regolament (UE) Nru 978/2012, fejn il-lista tal-pajjizi benefi¢jarji tas-SGP

fl-Anness II tigi emendata, il-Kummissjoni ghandha s-setgha li tadotta atti delegati biex temenda l-Anness VII sabiex
tirriezamina l-limitu ta’ vulnerabbilta definit fil-punt 1(b) tal-Anness VIL Tali riezami ghandu l-ghan li jzomm
proporzjonalment l-istess piz tal-limitu ta’ vulnerabbilta kif ikkalkolat fkonformita mal-Anness VII, filwaqt li jqis
l-emendi precedenti tal-lista tal-pajjizi beneficjarji tas-SGP.

(11) L-ahhar riezami skont ir-Regolament Delegat (UE) 2020/129 zied il-limitu ta’ vulnerabbilta minn 6,5 % ghal 7,4 %

applikabbli mill-1 ta’ Jannar 2019.

(12) Bejn I-1 ta’ Jannar 2019 u I-1 ta’ Jannar 2023, il-lista tal-benefi¢jarji tas-SGP fl-Anness II tar-Regolament

(UE) Nru 978/2012 giet emendata sostanzjalment, peress li hames pajjizi tnehhew mill-Anness II. Ghalhekk huwa
mehtieg li [-limitu ta’ vulnerabbilta stabbilit fil-punt 1(b) tal-Anness VII tar-Regolament (UE) Nru 978/2012 jigi
riezaminat.

(13) Brizultat tal-emendi tal-lista tal-benefi¢jarji tas-SGP fl-Anness II tar-Regolament (UE) Nru 978/2012 bejn

I-1 ta’ Jannar 2019 u I-1 ta’ Jannar 2023, l-importazzjonijiet totali fl-Unjoni tal-prodotti elenkati fl-Anness IX mill-
pajjizi benefi¢jarji kollha tas-SGP mehuda bhala medja naqsu bi 17,5 %. Zieda fil-limitu ta’ vulnerabbilta minn 7,4 %
ghal 9 %, applikabbli minn meta bdew japplikaw l-emendi tal-Anness I, jigifieri mill-1 ta’ Jannar 2023, izZzomm
proporzjonalment Il-istess piz tal-limitu ta’ vulnerabbilta kif stabbilit fl-Anness VII tar-Regolament
(UE) Nru 978/2012,

ADOTTAT DAN IR-REGOLAMENT:

Artikolu 1

Ir-Regolament (UE) Nru 978/2012 huwa emendat kif gej:

(1)

Fl-Anness II, taht l-intestatura “Pajjizi benefi¢jarji tal-arrangament generali msemmi fil-punt (a) tal-Artikolu 1(2)”,
il-kodicijiet alfabetici u I-pajjizi korrispondenti li gejjin jitnehhew mill-kolonni A u B, rispettivament:

“ID L-Indonezja”;
Fl-Anness IV, taht l-intestatura “Pajjizi beneficjarji tal-arrangament specjali ghall-pajjizi I-angas zviluppati msemmi fil-

punt (c) tal-Artikolu 1(2)”, il-kodicijiet alfabetici u l-pajjizi korrispondenti li gejjin jitnehhew mill-kolonni A u B,
rispettivament:

“ST Sdo Tomé u Principe”;

Fil-punt 1(b) tal-Anness VII, il-limitu “7,4 %" huwa sostitwit b9 %”.

Ir-Regolamenti Delegati tal-Kummissjoni (UE) 2015/602 tad-9 ta’ Frar 2015 li jemenda r-Regolament (UE) Nru 978/2012 tal-

Parlament Ewropew u tal-Kunsill fdak li ghandu xjagsam il-limitu ta’ vulnerabbilta ddefinit fil-punt 1(b) tal-Anness VII ta’ dak
ir-Regolament (GU L 100, 17.4.2015, p. 8, ELL http://data.europa.eu/elijreg_del/2015/602/oj).

Ir-Regolament Delegat tal-Kummissjoni (UE) 2020/129 tas-26 ta’ Novembru 2019 li jemenda I-limitu ta’ vulnerabbilta stabbilit fil-
punt 1(b) tal-Anness VII tar-Regolament (UE) Nru 978/2012 tal-Parlament Ewropew u tal-Kunsill li japplika skema ta’ preferenzi
tariffarji generalizzati (GUL 27, 31.1.2020, p. 8, ELL http://data.europa.eu/eli/reg_del/2020/129/0j).

Artikolu 2

Dan ir-Regolament ghandu jidhol fis-sehh I-ghada tal-jum tal-pubblikazzjoni tieghu f1I-Gurnal Uffi¢jali tal-Unjoni Ewropea.

L-Artikolu 1(1) ghandu japplika mill-1 ta’ Jannar 2027.
L-Artikolu 1(2) ghandu japplika mill-1 ta’ Jannar 2029.

L-Artikolu 1(3) ghandu japplika mill-1 ta’ Jannar 2023.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Brussell, id-29 ta’ Settembru 2025.

Ghall-Kummissjoni
II-President
Ursula VON DER LEYEN

